
1.
Опис на состојбите во областа и дефинирање на проблемот

1.1
Опис на состојбите 
Со Законот за градење е предвидено учесниците во изградбата на градби (инвеститор, правни лица за проектирање, ревизија, изведување и надзор над изградбата), да имаат осигурување за одговорност за штета во осигурителна компанија во Република Македонија, која би можела со нивната работа да им се предизвика на инвеститорите или на трети лица, при што годишната осигурена сума за вкупниот број на градби за учесниците во изградбата на градби од прва категорија не може да биде пониска од 10.000 евра во денарска противвредност, а за градбите од втора категорија не може да биде пониска од 5.000 евра во денарска противвредност.

Исто така во постапката за издавање на одобрение за градење е предвидено пред издавањето на одобрението за градење инвеститорот и општината на чие подрачје треба да се гради градбата да склучат договор за уредување на градежно земјиште.

Во законот не се утврдени стручни квалификации за службените лица кои вршат заверка на проектната документација.

Согласно законските одредби се предвидува одобрение за градење за градбите во технолошките индустриски развојни зони формирани од Владата на Република Македонија и од правни лица, кои ги градат закупците на земјиштето во технолошките индустриски развојни зони, (освен за инфраструктурните објекти во рамки на зоната, кои ги градат субјектите-даватели на јавни услуги кои се надлежни за изградба на електроенергетската, водоводната, канализационата, гасоводната и телекомуникациската инфраструктура), како и за градбите во индустриски и зелени зони основани од Владата на Република Македонија кои ги градат сопствениците на земјиштето во индустриските и зелените зони, да издава Дирекцијата за технолошки индустриски развојни зони, согласно одредбите на Законот за градење.
1.2
Причини за проблемите кои се предмет на разгледување 
2. 
Цели на предлог регулативата
Предложените измени во делот на обврската за осигурување за одговорност за штета, пропишувањето на стручни квалификации на службените лица кои ја заверуваат проектната документација и начинот на плаќање на надоместокот за уредување на градежно земјиште се во насока на поедноставување на постапката за издавање на одобрение за градење како мерки за подобрување на деловното окружување  согласно препораките на Извештајот  Doing Business.

Измените по однос на градбите во технолошките индустриски развојни зони формирани од Владата на Република Македонија и од правни лица, како и за градбите во индустриски и зелени зони основани од Владата на Република Македонија се согласно барање на Дирекцијата за технолошки индустриски развојни зони како надлежен субјект за управување со наведените зони, целокупната постапка за овие градби да се уреди во посебните закони за предметните зони.
3.
Можни решенија (опции)

3.1
Опис на решението „не прави ништо“  
3.2 Опис на можните решенија (опции) за решавање на проблемот

Со предложените одредби се предвидува промена на начинот на осгурувањето за одговорност за штета на учесниците во изградбата на градби (правни лица за проектирање, ревизија на проектна документација, изведување и надзор над изградбата на градби) и се предвидува наведените лица да имаат осигурување за одговорност за штета во осигурителна компанија во Република Македонија, поединечно за секоја градба во чија изградба се учесници, а висината на осигурувањето треба да изнесува најмалку 10% од проектираната градежна вредност на градбата утврдена во основниот проект.
Во постапката за издавање на одобрение за градење се предвидува исфрлање на договорот за уредување на градежно земјиште, односно се предвидува инвеститорот надоместокот за уредување на градежно земјиште да го плати еднократно во рок од 15 работни дена од приемот на пресметката за плаќање на надоместокот или пак истиот да го плаќа на рати, со тоа што доколку инвеститорот надоместокот го плаќа на рати истиот е должен во наведениот рок да изврши уплата на првата рата и да достави средство за обезбедување (банкарска гаранција која гласи на вкупен износ на недостасаните рати, наплатлива на прв повик без приговор и чиј рок на важност истекува 30 дена од денот на доспевање на последната рата или востановена хипотека на недвижен имот чија вредност е поголема за 30% од износот на недостигнатите рати во корист на општината).Во таа насока се предвидува  висината и начинот на плаќање на надоместокот за уредување на градежно земјиште како и правата и обврските по однос на уредувањето на градежното земјиште да се утврдат во одобрението за градење.

Исто така се предвидува заверката на основниот проект со која се потврдува дека основниот проект е изработен во согласност со прописите за проектирање, урбанистичкиот план или урбанистичко-планската документација или проектот за инфраструктура, да можат да ја вршат само службени лица на надлежниот орган кои се дипломирани инженери архитекти или дипломирани градежни инженери со соодветно работно искуство или кои поседуваат овластување за изработка односно ревизија на проектна документација и се предвидуваат казни за одговорните и службените лица кои нема да ги почитуваат овие одредби од законот.

Треба да се напомене дека се предвидува одредбите за осигурување за одговорност за штета и за стручни квалификации на службените лица да имаат одложна примена односно да започнат со примена од 1 јануари 2016 година.

По однос на градбите  во технолошките индустриски развојни зони формирани од Владата на Република Македонија и од правни лица, како и за градбите во индустриски и зелени зони основани од Владата на Република Македонија се предвидува постапката за издавање на одобрение за градење да се спроведува согласно посебните закони односно Законот технолошките индустриски развојни зони и Законот за индустриски-зелени зони.

4. Проценка на влијанијата на регулативата

Можни позитивни и негативни влијанија од секоја од опциите:
4.1
Економски влијанија 



Не
4.2 Фискални влијанија 

Спроведувањето на законот ќе повлече материјални обврски за учесниците во изградбата (правни лица за проектирање, ревизија, изведување и надзор над изградбата), во делот на обезбедување на осигурителни полиси за одговорност за штета за секоја градба поединечено.
4.3
Социјални влијанија 



Не 

4.4
Влијанија врз животната средина 



Не 
4.5
Административни влијанија и трошоци – 
а) трошоци за спроведување 
б)трошоци за почитување на регулативата 
5.
Консултации

5.1 Засегнати страни и начин на вклучување

Во процесот на проценка на влијанието на регулативата ќе бидат вклучени претставници од Министерството за транспорт и врски, претставници од надлежни државни органи,   Заедницата на единици на локална самоуправа и Комората на овластени архитекти и овластени инженери.
5.2
Преглед на добиените и вградените мислења 
5.3
Мислењата кои не биле земени предвид и зошто

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

6.2
Ризици во спроведувањето и примената на секое од можните решенија (опции)

6.3 Препорачано решение со образложение
Промена на начинот на осигурувањето за одговорност за штета на учесниците во изградбата на градби (правни лица за проектирање, ревизија на проектна документација, изведување и надзор над изградбата на градби) со тоа што наведените лица да имаат осигурување за одговорност за штета во осигурителна компанија во Република Македонија, поединечно за секоја градба во чија изградба се учесници, а висината на осигурувањето треба да изнесува најмалку 10% од проектираната градежна вредност на градбата утврдена во основниот проект.
Исфрлање на договорот за уредување на градежно земјиште, односно инвеститорот надоместокот за уредување на градежно земјиште да го плати еднократно во рок од 15 работни дена од приемот на пресметката за плаќање на надоместокот или пак истиот да го плаќа на рати, со тоа што доколку инвеститорот надоместокот го плаќа на рати истиот е должен во наведениот рок да изврши уплата на првата рата и да достави средство за обезбедување (банкарска гаранција која гласи на вкупен износ на недостасаните рати, наплатлива на прв повик без приговор и чиј рок на важност истекува 30 дена од денот на доспевање на последната рата или востановена хипотека на недвижен имот чија вредност е поголема за 30% од износот на недостигнатите рати во корист на општината).

Заверката на основниот проект со која се потврдува дека основниот проект е изработен во согласност со прописите за проектирање, урбанистичкиот план или урбанистичко-планската документација или проектот за инфраструктура, да можат да ја вршат само службени лица на надлежниот орган кои се дипломирани инженери архитекти или дипломирани градежни инженери со соодветно работно искуство или кои поседуваат овластување за изработка односно ревизија на проектна документација.

За  градбите  во технолошките индустриски развојни зони формирани од Владата на Република Македонија и од правни лица, како и за градбите во индустриски и зелени зони основани од Владата на Република Македонија постапката за издавање на одобрение за градење да се спроведува согласно посебните закони односно Законот технолошките индустриски развојни зони и Законот за индустриски-зелени зони.

7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области


Да

7.2
Потребни подзаконски акти и рок за нивно донесување
Изменување на Правилник за формата и содржината на образецот на одобрението за градење ја пропишува министерот кој раководи со органот на државната управа надлежен за вршење на работите од областа на уредувањето на просторот.

7.3
Органи на државната управа, државни органи и други органи надлежни за спроведување

Министерство за транспорт и врски и единици на локална самоуправа.

7.4 Активности за обезбедување на ефикасно спроведување на предлогот на закон

Не

8.
Следење и евалуација

8.1 Начин на следење на спроведувањето
Претставници од Министерството за транспорт и врски,  претставници од надлежни државни органи и на Заедницата на единици на локална самоуправа.
8.2 Евалуација на ефектите од предлогот на закон и рокови 
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум: ____________________________                                                                                             ..................................................







                                          потпис на државен секретар

Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:                                                                                                                               ...........................................





               _________________________
потпис на министерот 
1

